
 

 

  

Áheitan til persónar og fyritøkur, sum sambært hvítvaskløgtingslógini, skulu 

skrásetast hjá Skráseting Føroya 

Við hesum verður kunnað um, at útbjóðarar av tænastuveitingum til fyritøkur skulu skrásetast hjá 

Skráseting Føroya.  

 

Útbjóðarar av tænastuveitingum eru ein og hvør, sum vinnuliga útinnir fylgjandi virksemi, sbrt. § 2, 

stk. 1, nr. 12 í hvítvaskløgtingslógini1:  

• Stovnar vinnufeløg, fyritøkur ella aðrar løgfrøðiligar persónar. 

• Virkar sum ella sær til, at ein annar persónur virkar sum leiðslulimur í einari fyritøku ella sum 

luttakari í einum íognarfelagi ella í einum líknandi starvi í fyritøkum annars. 

• Letur heimstaðaradressu ella aðra adressu, ið á ein líknandi hátt er ætlað at vera 

kontaktadressa, og hartil knýttar tænastur, vera tøkar fyri eina fyritøku. 

• Virkar fyri ella sær til, at ein annar umsitur ella stendur fyri einum grunni, trust ella aðrari 

líknandi løgfrøðiligari skipan. 

• Virkar fyri ella sær til, at ein annar virkar sum nominee fyri triðjamann, t.v.s. umsitari av 

partabrøvum, sum ein annar persónur eigur. Ásetingin er ikki galdandi um ítøkiligu 

partabrøvini verða seld á einum skipaðum marknað, ella einum líknandi marknað, sum hevur 

upplýsingarskyldu sambært ES-rættinum ella samsvarandi altjóða standardum (børsskrásett 

feløg). 

Skráseting er treyt fyri, at nevndu persónar og fyritøkur kunnu útinna teirra virksemi. Harumframt er 

hvítvaskløgtingslógin galdandi, tá ið persónurin ella fyritøkan veitir tænasturnar, til dømis stovnar 

feløg fyri kundan.  

 

Tað merkir millum annað, at persónurin ella fyritøkan skal hava nøktandi skrivligar politikkir, 

mannagongdir og eftirlitsskipanir, sum fevna um váðastýring, kundakunnleikamannagongdir, 

upprskrivingarskyldu o.a., sum hevur til endamáls at fyribyrgja, avmarka og stýra váðanum fyri 

hvítvasking ella fígging av yvirgangi.  

 

Góðkendir/skrásettir grannskoðarar, skrásettir ognarmeklarar og advokatar skulu ikki skrásetast hjá 

Skráseting Føroya sambært hvítvaskløgtingslógini.    

 

Fráboðan og nærri upplýsingar  

Til ber at venda sær til Skráseting Føroya fyri at fáa nærri upplýsingar.   

  

Fráboðanarskjal og vegleiðing um skráseting í skránni v.m., eru annars at finna á heimasíðuni hjá 

Skráseting Føroya, www.skraseting.fo.   

 
1 Løgtingslóg nr. 190 frá 18. desember 2020 um fyribyrgjandi tiltøk ímóti hvítvaski av vinningi og fígging av 
yvirgangi. 



  

Fráboðanir skulu sendast til:  

Skráseting Føroya á teldupostbústaðinum skr@vs.fo ella við posti til 

 

Skráseting Føroya   

Sigmundargøta 13   

Postrúm 264   

110  Tórshavn  

